Mit de Lang-Reisn sei mir nooch Bautzn gefahrn!

Bei schennstn Watter — wos mir wieder wie
immer rachtzeitich extra bestellt hattn — sei
mir annern Sunnobndfrieh viertlsieme lusge-
diest in Richtung Drasdn. Halt — erscht emol
ne kurze Rast un noocherts wetter auf Bautzn.
Dortn ham schu zwee Stadtfiehrer auf uns ge-
wart un mir ham uns halbe - halbe (bei 53
Mitfahrer muss mor des schu esu machn) auf-
getaalt. Des hat unner Busfahrer, dar iebrichns
vu Karlsbod stammt, gelei su gemacht: , Die
linke Busseite ist die Gruppe 1 und die ande-
ren die 2!"*

Un schu gings lus kreiz un quar durch de
schiene Altstadt. Do kunnt mor beste alte
Wuhnhdiser bestaune, die emol vu ganz
wuhlhobndn dorbaut un itze wieder bestns
restoriert wurn sei. Unner Fiehrer hat viel un
gut dorzéhlt aus dor Geschicht, wie siech des
Bautzen un des ganze Imland in de Jahrhun-
nerte entwicklt hat. Des kaa iech itze beinn
bestn Willn net allis aufschreibn, do tit des
Papier net reign. Is gob namlich dauernd an-
nere Flrschtn, Keeniche un solche Dinger, die
vu Behme, Sachsn un sugar emol vu Ungarn
kame un do geherrscht ham — mol ganz gut
un emol wenicher gut vor den Landstrich. Su
kame mir aa an dor Kirch vorbei un ham ganz
ubn bliehnde Blumekastle gesaah. Do sattn
mir, war die wuhl gieBn muss, dar muss ja
dauernd do die vieln Treppen nauf steign! Do
hat ar uns dorklart, des do werklich noch e
Ehepaar ubn wuhnt! Wenn die eikaafen gen-

ne, mussn die an de 300 Stufn runner un un
aa wieder rauf steign!

leberol wu mir vorbei kame, ham Handler un
Wirtsleit ganz emsich an de StroB3n lang ihre
Standle aufgebaut, weil an den Tog zen
Noochmittich un Obnd is Altstadtfast gefeiert
wern sollt. Aber des ham mir nu leider vor-
paBt, do warn mir schu wieder wag. Annern
gruBin Platz ham se allis vu nern Mittlalter auf-
gebaut, mit schiene Trachtn un samtlich Zeich,
wos do dorzu gehart. Un dann kam aa schu als
Aufruf zen Feiern e Spielmannszuch geloffn
mit vieln gunge Musikanntn, die mit ihre
Quarflotn, Trommin un Fahne in Gleichschritt
aufgespielt ham, schie aazehdrn un aaze-
guckn! SchlieBlich kame mir zen Senfmuseum,
do gabs aa wieder ne Extrafiehring un do
kunnt mor aa emol kostn, wos is su vorschied-
ne Sortn vu dare Senferei gibt. Un wos en ge-
schmeckt hat, dar hat noocherts aa glei zuge-
schlogn un eigekaaft. Mittogassn gobs in
Senfrestorang, wie siechs gehdrt mit nor
fein Senfvorsupp. Im Eilmarsch gings dann
zen Bus un dar is su ne dreiviertlstund zen Ma-
rienkloster gefahrn. Do war unner nachster
schiener Aufnthalt. Is hat eweng gedauert, do
kam aber aa schu dor Oberménch un hat uns
aa allis Wissnswerte dorzahlt un aa sei Prunk-
stick, de Kirch gezeicht. Dann gings noch in de
Schatztruh vun Kloster mit vieln fein Zeich aus
dor altn Zeit. Un weil die dortn im Kloster aa
ne eichne Backerei ham, kunntn mir gelei do

Kaffee trinkn un ihrn fein Kuchn kostn. Wos
mor net neigebracht ham, solltn mir aa noch
mietnamme, su viel ham die aagebutn.

E wos ganz besonnersch war aber aa dor Klos-
tergartn. Dar war wunnerschie aagericht mit
samtlichn Blume un Pflanzn. Nar kaa Ukraut
war ze saah, iech méchte emol wissn, wie die
siech des vun Hals haltn...

Also, is war allis bestns geheecht un ge-
pfleecht. Sugar de Name vu de Blume standn
dra, do hob iech wenstns erscht emol ge-
wusst, wie die alle haaRn.

Gegn Fimfe gings zerick in de Haamit, wu mor
kurz nooch Sieme aakaame, alle warns ze-
friedn un in guter Stimmung. Do wars aafach
abzesah, des fast de Halft vun Bus noch emol
bein RUff eigerickt sei. Un su hat siech die
Ausfahrt samt Obnd halt noch eweng hiege-
zugn...

Bis zur ndchstn Geschicht vu unnern
Eimstocker Haamitverein, eier Schmidti




